
До Државната комисија за спречување на корупцијата, доставено е Барање за 
мислење, со кое се бара мислење во однос на тоа дали постои судир на интереси во 
ситуација кога лицето, вработен во општина Прилеп кој исто така е овластен 
проектант со Овластување издадено од страна на Комората за овластени 
архитекти и овластени инеженери, е изработувач и носител на проектна 
документација во постапка за одобрување на Основен проект за реконструкција на 
Турски амам – Прилеп, градба која претставува културно наследство и е градба од 
прва категорија согласно Законот за градење чија надлежност е Министерството 
за транспорт. Проектирањето и анализи се започнати во 2013 година, па во тоа 
време лицето  било вработено во Јавното претпријатие за просторни  и 
урбанистички планови, но сега лицето извршува работни задачи на работно место 
раководител на Сектор за урбанизам, комунални работи и заштита на животната 
среднина во општина Прилеп. 
Државната комисија за спречување на корупцијата согласно член 17 од Законот за 
спречување на корупцијата и судирот на интереси (,,Службен весник на Република 
Македонија“ бр. 12/2019) и член 41 –б од Деловникот за работа на Државната 
комисија за спречување на корупцијата бр.02-3794/1 од 08.08.2019 година, бр.03-
2198/1 од 12.06.2020 година, бр.02-8774/1 од 17.10.2022 година и бр. 02-3087/1 од 
06.12.2024 година, го издаде следното 

Судирот на интереси е дефиниран во член 2 став (3) од Законот за спречување на 
корупцијата и судирот на интереси: „(3) Под судир на интереси се подразбира 
состојба во која службеното лице има приватен интерес што влијае или може да 
влијае врз непристрасното вршење на неговите јавни овластувања или службени 
должности.“ 
 
Согласно член 57 став 1 од Законот за градење предвидено е кои градби се од прва 
категорија по што меѓу другите тука спаѓаат и градби кои претставуваат 
заштитено недвижно културно наследство согласно со закон (поединечни добра, 
споменички целини без контактните зони и археолошки локалитети). 
Согласно член 58 став 1 од истиот Закон: „(1) Градбите од прва категорија од членот 
57 на овој закон се градби од значење за Републиката и одобрение за градење 

издава органот на државната управа надлежен за вршење на работите од областа 
на уредувањето на просторот.“ 
Постапката за издавање одобрение за градење е регулирана со член 59 од истиот 
Закон, но согласно став 4 од истиот член е предвидено следното: „(4) Доколку е 
поднесено барање за одобрение за градби кои претставуваат заштитно недвижно 
културно наследство согласно со закон покрај доказите од став (2) на овој член се 
доставува и конзерваторско одобрение издадено од Управата за заштита на 
културно наследство и изјава од барателот дадена под полна материјална и 
кривична одговорност со која истиот ќе потврди дека конзерваторското одобрение 
се однесува на проектот доставен преку информацискиот систем е-одобрение за 
градење.“ 
 
Согласно цитираниот член 2 став (3) од Законот за спречување на корупцијата и 
судирот на интереси во конкретната ситуација нема состојба на судир на интереси 
бидејќи лицето, кој е овластен проектант согласно Законот за градење, 
изработувач и носител на проектна документација во постапка за одобрување на 
Основен проект за реконструкција на Турски амам – Прилеп, не учествува во 
постапката за одобрување на истиот проект како вработено лице во општина 
Прилеп.  

